
كامێرای بەهێز و زەینی 
دەستكرد لە مۆبایلدا

مۆنیتۆر یا شاشە زیاتر تایبەتە بە كۆمپیوتەر، بۆ مۆبایل و تەبلێت و ئامێرەكانی 
دیكــە ناگونجــێ، بــەڵام مۆنیتــۆری تایبەتــی AOC كــە هــەم هەڵگرتنی ئاســانە و 
هــەم شــوێنی USB جۆری C هەیە لەگەڵ ئامێرەكانــی دیكە دەگونجێت.. قەوارەی 
مۆنیتۆرەكــە 15.6 ئینجــە. ئــەو كێبڵــەی كــە پەیوەنــد دەدرێــت بە كۆمپیوتــەرەوە هەر 
لەوێوەش وزەی پێویســت بۆ كارپێكردنی بەدەســت دێنێ. روونی نیشــاندانی شاشــەی 
ناوبراو ســەرووی فول ئێچ دییە.. ئەم شاشــەیە بۆ ئامێرەكانی وەك مۆبایل و تەبلێتیش 
دەگونجێت بۆ ئەوەی كە پرۆگرام و وێنەكانی سەر موبایل و تەبلێت گەورەتر و روونتر 

سەیر بكرێن. 

مۆنیتۆرێكی گرنگ
تایبەت بە گشت ئامێرەكان

دنیــا دنیــای رۆبۆتە، لە هەمــوو بوارێكەوە بۆ هەموو 
كارێــك رۆبۆتێــك بەرهــەم دێــت، زەردەواڵە یــا زەرگەتەی 

رۆبــۆت یەكێكــە لەم داهێنەرانــە.. زەردەواڵەی رۆبۆت واتە 
RoboBee بــۆ یەكەمجــار ســاڵی 2013 لەلایەن زانكۆی 
بەشــێوەیەكی  ئــەوكات  بــەڵام  هــات،  بەرهــەم  هارڤــاردەوە 
ســنووردار بــوو تەنیــا بــۆ خــودی زانكۆكــە بەرهەمهــات، 
ئێستاكە هەم تواناكانی زۆرتر بوونە وە هەم گشتگیر بووە.. 
رۆبۆتەكــە هەڵدەفڕێــت، مەلــە دەكات، بەڕێــدا دەڕوات، 
ئــاو و دێتــەوە  نــاو قوڵایــی و  یــەك كاتــدا دەچێتــە  لــە 

زەردەواڵەی رۆبۆت 
داهێنەرێكی سەرسوڕهێنەر

لــەم ماوەیــەدا مۆبایلــی جــۆری )Oppo F5( بەرهــەم 
هــات كە خاوەنی هۆشــی دەســتكردە.. ســتایل و دیزاینی 
مۆبایلەكە سەرنج راكێشە. شاشەكەی 6 ئیجە و بەكوالیتی 
نیشــاندانی ئاســت بــەرز.. پەراوێــزی شاشــە زۆر كەمتــر 
بوونە.. بەشی پەنجەمۆریش كەوتۆتە پشتەوەی.. جگە لە 

پەنجەمۆر سیستەمی ناسینی روخساریشی هەیە.
بەجیــاواز  میگاپیكســلە،   16 پشــتەوەی  كامێــرای 
لــە مۆبایلەكانــی دیكــە كامێــرای پێشــەوەی زیاتــرە 20 
میگاپیكسلە.. سیستەمی كامێراكەی هۆشی دەستكردی 
هەیە و خۆی ئوتوماتیكی وێنەی سەرنج راكێش دەكێشێ 
و دەستكاری روخسارەكان دەكات، بۆ نموونە مەودای نێوان 
چــاوەكان، گەورەكردنــی چــاو، بەرجەســتەكردنی گۆناكان 
بۆخــۆی دەیــكات وەك ئــەوەی لە ســتۆدیۆ 
كرابــێ..  مۆبایلــی ناوبــراو دوو جۆری 
هەیــە یەكەمیــان 4 گیگابایــت رام و 
32 گیگابایــت میمــۆری ناوخۆ، 
هی دووەمیان 6 گیگابایت رام 
و 64 گیگابایــت میمــۆری 

ناوخۆی هەیە.

ئــەو ســەردەمەی تێیــدا دەژیــن ســەردەمی مــەرگ یــا 
نەمانــی ئەلبۆمــی وێنەیە، رەنگە زۆربەمــان لە مانگێكدا 
زیاتر لە ســەد وێنە بگرین، بەڵام یەك دانەش ناچێتە ســەر 

كاغەز، پێشــكەوتنی دنیای دیجیتالی زیانێكی زۆری 
بە تاقیگەی شوشــتنی وێنە دا، ئێســتا هەوڵدراوە 
پرینتــەری بچووكــی تایبەت بە وێنە بۆ مۆبایل 
و كامێــرای دیجیتالــی بەرهــەم بێــت.. یەكێــك 
لــەم پرینتــەرە بچووكانــە لەلایــەن كۆمپانیــای 
پرینتــەری  بەرهەمهاتــووە..  فیلــم  فۆجــی 
جۆری Instax Share SP-3 بەرهەم هێناوە، 
پرینتــەری ناوبــراو وێنەیــەك لــە دە خولەكــدا 
چــاپ دەكات، یەكــەم پرینتەریشــە كــە لــە 
ســوود  ئینســتاكس  چوارگۆشــەی  فیلمــی 
وەردەگــرێ.. لەگــەڵ زۆربــەی مۆبایــل و 
ئاپــەكان دەگونجێت، بە ئاســانی وێنەكان بۆ 

تۆڕە كۆمەڵایەتییەكان دەگوازێتەوە..
پرنتەرەكە دوو رەنگی سپی و رەشی هەیە. 

لــە ماوەیــەدا لــە پیشــانگای ســاڵانەی ئیفــا 2017دا، كۆمپانیای 
شــارپ مۆبایلێكی تایبەت و ســەرنج راكێشــی خســتەڕوو كە دەكرێ 

بڵێین یەكەم رۆبۆتی مۆبایلە...
مۆبایلی جۆری )Robohon( هەم مۆبایلە و هەم رۆبۆت.. خۆی لە 
راســتیدا مۆبایلێكی هۆشمەندی ئەندرۆیدیە لە بەرگی رۆبۆتێكدا.. 
رۆبۆتەكە هەڵدەستێتە سەرپێ، دەڕوات وەڵامی بەكارهێنەرانی خۆی 
دەداتەوە. لە هەمووی سەرنجڕاكێشتر داتاشۆیەكی هەیە كە دەتوانێت 
وێنــە و فیلمــەكان لەســەر دیوار نیشــان بــدات. پشــتەوەی رۆبۆتەكە 

شاشەكەی 2 ئینجی هەیە. كامێراكەی 8 میگاپیكسلە.

رۆبۆتی مۆبایل و ئەركەكانی

لــە دەرێــش.. بــۆ ئەوكاتــە رووداوی خنــكان 
گــۆم و روبارەكان روودەدات بۆ زانینی شــوێنی 
بــە  پێویســت  گرنگــە،  زۆر  قوربانییەكــە 

ناكا  بچێتــە نــاو قوڵایی ئاوەكــە بەڵكو خۆی مەلــەوان 
شوێنەكە دەبینێتەوە..

كێشی رۆبۆتەكە زۆر كەمە 175 ملی گرام، بۆ ئەوەی 
كە بێ كێشــە لە ئاو بێتە دەر، لە تەقینەوەی غاز ســوودیان 
وەرگرتــووە.. شــایانی باســە وزەی خــۆی لــە ســووتەمەنی 

وەردەگرێت..

هەر جارە و وەڵامی پرسیارێك

خوێنەرێكی بەڕێز دەپرسێت چۆن دەكرێت لەسەر فایلێكی 
word  یا excel یا پاوەرپۆینت دابنێم؟

خوێنەری بەڕێز زۆر بە ئاســانی دەكرێت لەســەر فایلەكانی زنجیرەی 
ئۆفێســی مایكرۆســۆفت كۆدی نهێنی دابنێی.. بۆ مەبەستی دانانی پاسۆرد 
ســەرەتا كرتە لەســەر file بكە پاشــان فەرمانی Protect Document هەڵبژێرە و دواتر 
كرتــە لەســەر  Encrypt with Password بكــە و كــۆدە نهێنیەكــەی خــۆت بنووســە.. بەڵام 

هەوڵبدە لە شوێنێك یادداشتی بكەی بۆ ئەوەی لە بیرت نەچێتەوە..

هەركاتێك باسی كاری دەسكاری كردنی وێنە و گۆڕانكاری 
بەســەر وێنەدا دەكەین یەكســەر باســی پرۆگرامی فۆتۆشــۆپ 
دەكرێ. بێگومان پرۆگرامی فۆتۆشۆپ لەریزی یەكەمەكانی 
پرۆگرامــی تایبــەت بــە وێنــەدا دێــت.. هەرچەندە هەتا ئێســتا 
پرۆگرامێكــی هاوشــێوەی فۆتۆشــۆپ بۆ مۆبایــل دانەندراوە، 

چونكە شاشــەی مۆبایلــەكان ئەوەندە 
بچووكــن دەســتی بەكارهێنەر ئەوەندە 
گۆڕانــكاری  بتوانــێ  نییــە  ئاواڵــە 
لــە وێنەدا بە ویســتی خــۆی بكات، 
هاوشــێوەی  پرۆگرامــی  بــەڵام 
توانــای  هەندێــك  بــە  فۆتۆشــۆپ 
كەمتــرەوە بەرهەمهاتوون، یەكێك لەم 

پرۆگرامانە Snapseedە. 

بەرهــەم  گوگلــەوە  كۆمپانیــای  لەلایــەن  پرۆگرامەكــە 
هاتــووە، خاوەنــی دەیــان فیلتــەر و چوارچێــوەی جۆراوجۆرە، 
دەكــرێ بڵێیــن لە ریزی باشــترین پرۆگرامەكانــی تایبەت بە 
دەستكاری وێنە بۆ سیستەمی ئەندرۆید دێتە ژمار.. بەشێك 

لە تایبەتمەندییەكانی ئەمانەن:
- نزیكــەی 30 ئامــراز و فیلتەری 

جۆراوجۆر..
- ســڕینەوەی شــوێنی پێویســت لە 

وێنەكاندا..
- رێكخستنی رەنگەكان..

پرۆگرامەكــە  لەســەر  كاركــردن   -
ئاسانە و بە ئاسانی دەتوانی هاوشێوەی 

فۆتۆشۆپ ئەركەكان ئەنجام بدەی. پ 
شۆ

ۆتۆ

ئەوانــەی كامێرای چ دیجیتالی چ ئەنالۆگیان 
كۆمپانیایەكــی  وەك  ســۆنی  نــاوی  بەكارهێنــاوە، 
نوێــی  تەكنەلۆژیــای  بــواری  ناســراوی  بەرهەمهێنــی 

بیستووە، كۆمپانیایەكی ژاپۆنی بە مێژوویەكی زۆر.. 
كۆمپانیــای ناوبــراو لــەم ماوەیەدا كامێرایەكی تایبەتی بەرهەم هێنا كە بە جۆری a7R III ناســراوە، 
كامێراكــە هەســتەوەرێكی 42 میگاپیكســلی هەیــە، فۆكســێكی بەهێــز.. كامێراكــە ئاوێنــەی نییە كە 

ئەمەش تایبەتمەندییەكی گرنگە.. شوێنی دانانی دوو میمۆری كارتی هەیە.
جگە لە فلاشی خۆی شوێنی دانانی فلاشی زیادیشی هەیە، لە هەر چركەیەكدا دەتوانی 10 وێنە 
بگــرێ. كامێــرای ناوبــراو توانــای ئــەوەی هەیە 87 فایلــی RAW  بە دوای یــەك لەخۆیدا رابگرێ.. 
باترییەكەی بە بەراورد بە ڤێرژنی پێش خۆی دوو قات زیاتر بووە. هەتا گرتنی 650 وێنە باترییەكەی 

دانابەزێت. وێنەگرتنەكە بە كوالیتی UHD 4Kیە.. 

كامێرایەكی نوێ 
تایبەتمەندی بەهێز

ماڵپەڕەكانــی فێــركاری وێنەكێشــان و شــێوەكاری گەلێكــن، 
هەندێك لە ماڵپەڕەكان وانەكان بێ بەرامبەر دەڵێنەوەو هەندێكیشــیان 

لەبەرامبــەر وانەكانــدا پارەیەكیــان دەوێــت.. گــەر بــە دوای ماڵپەڕێكــی 
فێركاری ئاســان و بێ گرفت دادەگەڕێی و دەتەوێ خۆت لە بواری وێنەكێشــان 

تاقی بكەیەوە.. سایتی academyart.edu تایبەتە بە بوارەكانی فێركردنی شێوەكاری.. 
ســایتەكە دوای ئەوەی ناوی خۆت نووســی لە بەشــی شــێوەكاریدا بە ئاسانی بە چەند قۆناغ 

فێری وێنەكێشــانت دەكات. ســایتەكە دەوڵەمەندە بە ســەدان گالێری تایبەت بە وێنەكێشان، دەتوانی 
پاش ئەوەی وێنەكەت كێشایەوە هەر لە سایتەكەدا دایبنێی بۆ ئەوەی كەسانی دیكە سوودی لێوەربگرن..

داوەڵ بۆ پاراســتنی باخ و بێســتان و بەربوومی كێڵگەكان 
بــەكار دەهــات، دارێكیــان دەهێنــا چەنــد كوتەپەرۆیەكیــان 
لێدەهاڵانــد بــۆ ئــەوەی كــە باڵنــدە و گیانــداری دیكــە لێــی 

نەگەیەنــن..  بەربوومەكــە  بــە  زیــان  و  بترســێن  و  بۆ بڕەونــەوە 
نموونە گەر گوڵەبەڕۆژە بكەی باڵندەكان دەیخۆن و زیانی پێدەگەیەنن.. 

ئێســتا داوەڵــی هۆشــمەند بەرهــەم هاتــووە، كە باڵنــدەكان بەكامێرای چاوەكانیــەوە دەبینێ و 
دەنگیان دەدا و ئەگەر هەڕ نەڕۆیشتن ئاویان پێدادەكا.. كامێراكەی بە هەر چواردەوری خۆیدا 

دەخولێتەوە.. داوەڵە سمارتەكە بە )GardenSpace( ناسراوە. 
كاری داوەڵــە هۆشــمەندەكە هــەر ئــەوە نییە بگرە چاودێری وردی كێڵگــە دەكات و ئەگەر 
پێویســت بــە ئــاودان بێت ئاویــان دەدات. بەهۆی ئەپێكەوە كە لەگــەڵ مۆبایل پەیوەند دەدرێ 

دەزانێ هەر گیایەك چەندە پێویستی بە ئاوە.

داوەڵیش بوو بە هۆشمەند

پاوەربانكی كاغەزی
پاوەربانك بەو باترییە بەهێزانە دەگوترێ بۆ شەحنكردنەوەی 
تەبلێــت..  كامێــرا  مۆبایــل،  وەك  ئەلكترۆنییــەكان  ئامێــرە 

لەوكاتانەی دەست بە وزەی وەك كارەبا راناگا..
خــودی  پاوەربانكــەكان جۆراوجــۆرن،  قەبــارەی  و  كاركــرد 
پاوەربانكەكانیــش دەبــێ وزەی خۆیــان لــە شــوێنێك وەربگــرن 
وەك كارەبــا یــان تیشــكی خــۆر.. لــەم ماوەیــەدا كۆمپانیایــەك 
جۆرێــك لــە پاوەربانكی بەرهەمهێناوە كە لەراســتیدا لە كاغەز 
دروســتكراوە و ئەویــش وزەی خــۆی لــە خــۆر وەردەگــرێ.. 
هەركاتێــك مۆبایلەكــەت شــەحنی دابەزی بــەو پەنەلە خۆرییە 

دەتوانی شەحنی بكەیەوە..
پاوەربانكــە كاغەزییەكــە لەلایــەن كۆمپانیــای ئەمەریكایی 
yolk بەرهەم هاتووە. كاركردی هەروەك پاوەربانكەكانی دیكەیە 
كە لە بازاڕدا هەن.. دەكرێت چەندین پەنەلی كاغەزی پێكەوە 
بلكێنێ واتە موگناتیسین و پێكەوە دەنووسێن بۆ ئەوەی خێراتر 

شەحنی بكەیەوە.. تەنیا و تەنیاش لە خۆر وزە وەردەگرێ.
پاوەربانكەكــە بــۆ شــاخەوانەكان، گەشــتیاران و ئەوانەی لە 
چیاو زۆزانان دەمێنەوە وەك شوان و مەڕدارەكان گرنگی خۆی 

هەیە و شوێنی كارەبا دەگرێتەوە..

